
კომისიის შეხვედრის მიზანი - „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ (შემდგომში პროგრამა) საქართველოს მთავრობის 2020 წლის 4 მაისის N286 დადგენილებით დამტკიცებული პროგრამის მე-2 მუხლის პირველი პუნქტის „ვ“ ქვეპუნქტით გათვალისწინებული პირებისათვის კომპენსაციის დანიშვნის თაობაზე გადაწყვეტილების მიღება.  
სხდომის თავმჯდომარე  თ. ბარკალაია მიესალმა სამუშაო ჯგუფის წევრებს,  ისაუბრა ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამით“ გათვალისწინებული ვალდებულებების  შესაბამისად  კომპენსაციების  ჩარიცხვის თაობაზე   და გააცნო დღის წესრიგით განსახილველი საკითხები:
განსახილველი საკითხი -  პორტალზე დარეგისტრირებულ პირთა  განაცხადებების განხილვა  133 594  დან – 147 820  -ს ჩათვლით. სამუშაო ჯგუფის მიერ   მინიჭებული სტატუსების  (დადებითი, უარყოფითი და განსახილველი) მიხედვით. 
14 227  რეგისტრირებული პირი ჩაიშალა შემდეგი სტატუსებით, ესენია:
1. არაკომისიური  7 615 (დანართი 1)
2. კომისიური -  6 612 (დანართი 2)
2.1 აქტიური (არასრული ატვირთვა) –  656
2.2 უარყოფითი - 1 142
2.3 განსახილველი - 2
2.4 დადებითი - 2 609
2.5 დასაკორექტირებელი - 2 203 

· შემოსავლების სამსახურის მიერ წარმოდგენილი ინფორმაციის განხილვა, რომელიც დაევალა მ/წლის 19 ივლისის კომისიის  სხდომაზე - საქართველოს რამდენ  მოქალაქეს  აქვს 2019 წელს საქართველოს საზღვარი გადაკვეთილი 60-ჯერ და რამდენ მოქალაქეს -30-დან 120 კალენდარულ დღემდე, 2019 წლის მარტის თვიდან ოქტომბრის თვის ბოლომდე.

მომხსენებელი, ნინო ველთაური - მომხსენებელმა განმარტა რა იგულისხმება კომისიურ           (პროგრამის მე-2 მუხლის პირველი პუნქტის „ვ“ ქვეპუნქტით გათვალისწინებული, პორტალზე დარეგისტრირებული პირები) და არაკომისიურ რეესტრში (პროგრამის მე-2 მუხლის პირველი პუნქტის „ე“ ქვეპუნქტით გათვალისწინებული პირები). 

რაც შეეხება პროგრამის მე-2 მუხლის პირველი პუნქტის „ვ“ ქვეპუნქტით გათვალისწინებულ პორტალზე დარეგისტრირებულ პირთა განაცხადებების განხილვას, მომხსენებელმა კომისიას აცნობა, რომ  წარმოდგენილი    6 612  განაცხადიდან   656  არის  აქტიური  სტატუსით (არასრული- არ არის მიმაგრებული დოკუმენტი, არ იკითხება და ა.შ.).
კომისიამ ერთხმად მიიღო გადაწყვეთილება, რომ განმცხადებლებს მიეცეთ საშუალება  განაახლონ დოკუმენტები, რასაც უზრუნველყოფს  დასაქმების ხელშეწყობის  სახელმწიფო   სააგენტო.  

ასევე, მომხსენებელმა აღნიშნა, რომ პროგრამით განსაზღვრული მოთხოვნების გათვალისწინებით 2 609 განცხადებას მიენიჭა „დადებითი“  სტატუსი, ვინაიდან მაძიებლებს დოკუმენტაცია სწორად ჰქონდათ ატვირთული და ატვირთული დოკუმენტაცია აკმაყოფილებდა ყველა მოთხოვნას.    1 142  განმცხადებელს,   რომელთაც არ ჰქონდათ იურიდიული პირისგან გაცემული ეკონომიკური საქმიანობის დამადასტურებელი რაიმე სახის დოკუმენტი - მიენიჭა „უარყოფითი“ სტატუსი. სტატუსები განისაზღვრა დადგენილებით გათვალისწინებული მოთხოვნებისა და გასულ კომისიაზე განსაზღვრული კრიტერიუმების შესაბამისად.

კომისია ერთხმად დაეთანხმა სამუშაო ჯგუფის მიერგანაცხადებზე მინიჭებულ  სტატუსებს.  დასაქმების ხელშეწყობის სააგენტოს დაევალა პროგრამით განსაზღვრულ ვადებში „დადებითი“ სტატუსის მქონე პირების კომპენსაციის ჩარიცხვის  უზრუნველყოფა. 

მომხსენებელმა ისაუბრა იმ ძირითად მიზეზებზე, რის საფუძველზეც განაცხადებს მიენიჭა „განსახილველი“ სტატუსი. კომისიის მიერ შემუშავდა დამატებითი კრიტერიუმები (დანართი 3). შემუშავებული კრიტერიუმების შესაბამისად, სამუშაო ჯგუფის მიერ განხორციელდება განაცხადების ხელახალი განხილვა და  შესაბამისი სტატუსის მინიჭება. 

კომისიის გადაწყვეტილებით, დასაკორექტირებელ/მიღებულ განაცხადებზე განმცხადებლებს ექნებათ შესაძლებლობა დააზუსტონ/დააკორექტირონ მიმაგრებული დოკუმენტაცია, რის თაობაზეც მათ ეცნობებათ ტექსტური შეტყობინებით.

კომისიის გადაწყვეტილებით სამუშაო ჯგუფს დაევალა ზემოაღნიშნულის გათვალისწინებით განაცხადების იდენტიფიცირება და „დადებითი“ სტატუსის მქონე პირებზე, პროგრამით გათვალისწინებულ  ვადებში კომპესაციების გაცემა, ხოლო შემდგომში განცხადებების განხილვისას, შემუშავებული კრიტერიუმების გათვალისწინება.

დასაკორექტირებელ/მიღებულ განაცხადებზე განმცხადებლებს ექნებათ შესაძლებლობა დააზუსტონ/დააკორექტირონ მიმაგრებული დოკუმენტაცია, რის თაობაზეც მათ ეცნობებათ ტექსტური შეტყობინებით.

[bookmark: _GoBack]ლევან დგებუაძემ კომიასიას,  გაცემული დავალების შესაბამისად აცნობა, რომ საქართველოს შინაგან საქმეთა სამინისტროს მიერ მოწოდებული ინფორმაციის საფუძველზე, ქვეყანაში იმ მოქალაქეთა საერთო რაოდენობა, რომლებმაც ქვეყნის საზღვარი  2019 წელს გადაკვეთეს 60-ჯერ ან 2019 წლის მარტის თვიდან ოქტომბრის თვის ბოლომდე იმყოფებოდნენ საზღვარგარეთ 30-120 დღის განმავლობაში, შეადგენ 142 794. 

კომისიის გადაწყვეტილებით, საქართველოს მთავრობის დადგენილებაში უნდა შევიდეს ცვლილება, რათა საქართველოს იმ მოქალაქეებს, რომლებიც თვითდასაქმებულები იყვნენ საქართველოს საზღვრებს გარეთ და 2019 წელს  უფიქსირდებათ საზღვრის კვეთა 60-ჯერ ან/და 2019 წლის მარტის თვიდან ოქტომბრის თვის ჩათვლით  30-დან  120  კალენდარულ დღემდე, ეძლევათ შესაძლებლობა,  საქართველოს შინაგან საქმეთა სამინისტროდან გაცემული, შესაბამისი დამადასტურებელი დოკუმენტაციის არსებობის შემთხვევაში,   სარეგისტრაციო პორტალზე დარეგისტრირდნენ განმცხადებლებად (კომპესაციის მიმღებ პირებად) არაუგვიანეს 2020 წლის 15 ივლისისა.

ნინო ველთაურმა კომისიაზე დააყენა საკითხი შეთანხმებისთვის, იმ პირთა კომპესაციის გაცემის ან არ გაცემის თაობაზე, რომლებიც გარდაიცვალნენ რეგისტრაციის შემდგომ, ესენია:
1. 200 ლარიანი კომპესაციის მიმღები პირები;
2. 300 ლარიანი კომპესაციის მიმღები პირები არაკომისიური;
3. 300 ლარიანი კომპესაციის მიმღები პირები არაკომისიური.

კომისიაზე მსჯელობის შემდგომ მიღწეულ იქნა შეთანხმება, რომ 200 ლარიანი კომპენსაციის მიმღები პირი თუ გარდაიცვალა მ/წლის მაისის თვეში, ეკუთვნის 2 თვის კომპენსაცია (აპრილის, მაისის).  არაკომისიური 300 ლარიანი კომპესაციის მიმღები პირები, რომლებიც გარდაიცვალნენ რეგისტრაციის შემდგომ უნდა მიეცეთ კუთვნილი კომპესაცია. 

ასევე,  არაკომისიური 300 ლარიანი კომპენსაციის მიმღებ პირებზე,  კომისიაზე მსჯელობის შემდგომ,  სამინისტროს იურიდიული დეპარტამენტის წარმომადგენელის  გ. ჩიღოშვილის რეკომენდაციის საფუძველზე, მიღებულ იქნა შეთანხმება, რომ  კომპენსაციის მიმღებს ჩაერიცხება კუთვნილი კომპენსაცია, დადებითი სტატუსის შემთხვევაში, თუ მისი  განაცხადის კომისიაზე განხილვის დროს არ ფიქსირდება მისი გარდაცვალება. აღნიშნული შეთანხმება გავრცელდება ყველა რეგისტრირებულ კომისიურ განაცხადებზე.

